
Jai Gurudēv 

Śrī Śiva Guru Gīta 

Ślōkam: Āyu rājā’s story (foreword) 

Namō2stu Dēva Dēvāya!, namō2stu Paramēśvara!  I 

Tyāmahaṁ śaraṇaṁ prāptaḥ, śaraṇāgata vatsala   II 

Guru dhyāna vidhi 

Ślōkam 1  Dakṣiṇāmūrti samārambhāṁ, Śaṅkarācārya madhyamāṁ, 

       asmadācārya paryantāṁ, vandē Guru Paraṁparām  I 

                              Nārāyaṇaṁ Padmabhuvaṁ Vaśiṣṭhaṁ,  

                   Śaktiñca tatputra Parāśarañca, 

       Vyāsaṁ Śukaṁ Gauḍapadaṁ mahantaṁ,  

       Gōvinda Yōgīndra madāsya Śiṣyam  II 

Ślōkam 2 Haṁsābhyāṁ parivṛtta hārdakamalē śuddhē jagatkāraṇaṁ, 

        viśvākāra manēka dēha nilayaṁ svacchanda mānandakam   I 

      sarvākāra makhaṇḍa chidghana rasaṁ pūrṇaṁ hyanantaṁ  

                  śubhaṁ, 

              pratyakṣākṣara vigrahaṁ Guruvaraṁ dhyāyē dvibhuṁ śāśvatam     

                II Mantraṁ: Haṁsaḥ Sōhaṁ , Sōhaṁ Haṁsaḥ   II 

Ślōkam 3  Namāmi Sadguruṁ śāntaṁ, pratyakṣa Śivarūpiṇam I 

     śirasā yōga pīṭhasthaṁ, mukti kāmyārtha siddhayē II 

Mantraṁ: ii  Ōṁ namaḥ Śivāya śiddhaṁ namaḥ  ii 

 



Ślōkam 4  Prātaśśirasi śuklā2bjē dvinētraṁ dvibhujaṁ Gurum   I 

                  varā2bhaya karaṁ śāntaṁ smarē ttannāma pūrvakam       I 

         prasanna vadanā2ṁ bhōjaṁ sarvadēva svarūpiṇam     I 

        tatpādōdaka jāṁ dhārāṁ nipatantīṁ svamūrdhani      I 

       tayā saṅkṣālayē dbāhya māṁtaraṁ daihikaṁ malam   I 

                             tatkṣaṇā dvirajō martyō jāyatē sphaṭikōpamaḥ   II 

Ślōkam 5 Tīrthāni dakṣiṇa pādē, vēdā stanmukha māśritāḥ   I 

      pīyūṣa bhājanaṁ Haṁ Hū sadgurōḥ kara nētrayōḥ   II 

Ślōkam 6 Āpāda mauli paryantaṁ, Gurūṇā mākṛtiṁ smarēt   I 

         tēna vighnāḥ praṇaśyanti, siddhyanti ca manōrathāḥ  II 

Śrī śiva guru gīta 

Ślōkam 1.  Guhyā dguhyatarā sārā Gurugītā viśēṣataḥ I 

          tava prasādā cchrōtavyā tāṁ sarvāṁ brūhi sūta naḥ II 

Ślōkam 2. Kailāsa sikharē ramyē, bhaktānugraha tatparam  I 

       praṇamya Pārvatī bhaktyā, Śaṅkaraṁ paripṛcchati  II 

Ślōkam 3. Namastē Dēva Dēvēśa parātpara Jagadgurō I 

Sadāśivā Mahādēva Gurudīkṣāṁ prayaccha mē II 

Ślōkam 4. Bhagavan Sarvadharmajña vratānā mutta mōttamam I 

               brūhi mē kṛpayā Śambhō Guru māhātmya madbhutam II 

Ślōkam 5. Kēna mārgēṇa bhō Ssvāmin dēhī Brahmamayō bhavēt I 

  kuru mē2nugrahaṁ Dēva namāmi caraṇau tava II 

 



Ślōkam 6. Mama rūpā2si Dēvitvaṁ tva dbhaktyā ta dvadāmyaham I 

lōkōpakārakaḥ praśnaḥ kṛtaḥ kēnā2pi nō purā II 

Ślōkam 7. Yō Gurussa Śivaḥ prōktō ya Śśiva ssa Guru ssmṛtaḥ I 

vikalpaṁ yastu kurvīta sa bhavēt pātakī Gurau  II 

Ślōkam 8. Durlabhaṁ triṣu lōkēṣu tacchṛṇu pravadā myaham I 

            Guruṁ Brahma vinā nānyat satyaṁ satyaṁ varānanē  II 

Ślōkam 9. Vēda śāstra Purāṇāni chētihāsādi kāni ca I 

   mantra tantrādi vidyā śca smṛti ruccāṭa nādikam  II 

Ślōkam 10. Śaiva Śāktā2gamā2dīni hyanyē ca bahavō matāḥ I 

    bhrāmakā ssarva ēvai tē jīvānā malpa cētasām II 

Ślōkam 11. Yajñō Vrataṁ Tapō Dānaṁ JapasTīrthaṁ tathaiva ca I 

          sarvēṣā mēva jantūnāṁ sarvē mārgāḥ pratārakāḥ  II 

Ślōkam 12.  Japa sTapō Vrataṁ Tīrthaṁ Yajñō Dānaṁ tathaiva ca I 

                  Gurutattva mavijñāya sarvaṁ vyarthaṁ bhavēt Priyē! II 

Ślōkam 13. Gurōrvidyātmanō nānyāt satyaṁ  satyaṁ na saṁśayaḥ I 

           tallābhārthaṁ prayatna stu kartavyō hi Manīṣibhiḥ II 

Ślōkam 14. Rūḍhā2vidyā jaganmāyā dēhī2sti dhvānta rūpiṇi I 

     tadvārakaḥ prakāśaśca Guru śabdēna kathyatē II 

Ślōkam 15. Ya daṅghri kamala dvandvaṁ dvandva tāpa nivārakam I 

                     tārakaṁ bhava sindhōśca taṁ Guruṁ praṇamāmyaham II 

Ślōkam 16. Dēhī Brahma bhavē dyasmāt ta didānīṁ prakāśayē I 

       sarvapāpa viśuddhātmā  Śrī Gurōḥ pāda sēvanāt II 



Ślōkam 17. Gurōḥ pādōdakaṁ pītvā dhṛtvā śirasi pāvanam I 

             sarva tīrthā 2va gāhasya samprāpnōti phalaṁ naraḥ II 

Ślōkam 18. Śōṣaṇaṁ pāpa paṅkasya dīpanaṁ jñāna tējasaḥ I 

   Gurōḥ pādōdakaṁ Dēvi saṁsārārṇava tārakam II 

Ślōkam 19. Avidyā mūla nāśāya janma karma nivṛttayē I 

                jñāna vairāgya siddhyarthaṁ Guru pādōdakaṁ pibēt II 

Ślōkam 20. Guru pādōdakaṁ pānaṁ Gurō rucchiṣṭa bhōjanam I 

              Gurumūrtē ssadā dhyānaṁ Gurustōtraṁ Parō japaḥ II 

Ślōkam 21. Sva dēśikasvaiva ca nāma kīrtanaṁ,  

          bhavē danantasya Śivasya kīrtanam I 

                     sva Dēśikasvaiva ca rūpa cintanaṁ,  

         bhavē danantasya Śivasya cintanam II 

Ślōkam 22. Yatpāda pāṁsavaḥ santaḥ kē2pi saṁsāra vāridhēḥ I 

      sētubandhāya kalpantē Dēśikaṁ ta mupāsmahē II 

Ślōkam 23. Kāśīkṣētraṁ nivāsa śca Jāhnavī caraṇōdakam I 

          Guru rviśvēśvara ssākṣāt tārakaṁ Brahma niścitamII 

Ślōkam 24. Guru pādāaṅkitaṁ yatra Gayā sā2dhōkṣajōdbhavā I 

               Tīrtha Rājaḥ Prayāgō2sau Guru mūrtyai namōnamaḥ II 

Ślōkam 25. Gurumūrtiṁ smarē nnityaṁ Gurō rnāma sadā japēt I 

          Gurō rājñāṁ prakurvīta Gurō ranyaṁ na bhāvayēt II 

Ślōkam 26. Guru vaktra sthitā vidyā prāpyatē tatprasādataḥ I 

                    tasmāttaṁ Dēśikaṁ dhyāyēt yathā yōṣit priyaṁ svakam II 



Ślōkam 27. Svāśramaṁ ca sva jātiṁ ca sva kīrtiṁ puṣṭivardhanam I 

     Yēta tsarvaṁ parityajya Guru mēva samāśrayēt II 

Ślōkam 28. Ananyā ścintayantō yē dhruvaṁ tēṣāṁ paraṁ padam I 

        tasmāt sarva prayatnēna Gurō rārādhanaṁ kuru II 

Ślōkam 29. Gurō rmukhācca samprāpya Dēvi Brahmātma saṁvidam I 

    trailōkya sphuṭavaktārō Dēvarṣi Pitṛ Mānavāḥ II 

Ślōkam 30. Gukāra ścāndhakārō hi rukāra stēja ucyatē I 

         ajñāna grāsakaṁ Brahma Guru rēva na saṁśayaḥ II 

Ślōkam 31. Gukāra ścāndhakārastu rukāra sta nnirōdhakaḥ I 

          andhakāra vināśitvāt Guru rityabhidhīyatē II 

Ślōkam 32. Gukāra svyā dguṇātītō rūpātītō rukārakaḥI 

         guṇa rūpa vihīnatvāt Guru rityabhidhīyatēII 

Ślōkam 33. Gukāraḥ prathamō varṇō māyādi guṇabhāsakaḥ I 

           rukārō2sti Paraṁbrahma māyā bhrānti vimōcakaḥ II 

Ślōkam 34. Ēvaṁ Gurupadaṁ śrēṣṭhaṁ Dēvānā mapi durlabhamI 

     Hāhā Hūhū gaṇaiścaiva Gandharvai rapi pūjitamII 

Ślōkam 35. Dhruvaṁ tēṣāṁ ca sarvēṣāṁ nāsti tatvaṁ Gurōḥ paramI 

       Gurō rārādhanaṁ kāryaṁ svajīvatvaṁ nivēdayēt II 

Ślōkam 36. Āsanaṁ Śayanaṁ Vastraṁ Vāhanaṁ Bhūṣaṇādikam I 

        sādhakēna pradātavyaṁ Gurō ssantōṣa kāraṇam II 

Ślōkam 37. Karmaṇā manasā vācā nitya mārādhayē dGurum I 

                  ḍīrgha danḍaṁ namaskuryā nnirla jjō Guru sanni dhau II 



Ślōkam 38. Śarīra marthaṁ prāṇāṁśca Sadgurubhyō nivēdayēt I 

ātmāna mapi dāsyāya Vaidēhō Janakō yathā II 

Ślōkam 39. Guru rēva jagatsarvaṁ Brahma Viṣṇu Śivātmakam I 

            Gurōḥ parataraṁ nāsti tasmā tsaṁ pūjayē dGurum II 

Ślōkam 40. Yasyā2nugraha mātrēṇa hṛdyutpadyēta tatkṣaṇāt I 

         jñānaṁ ca paramānandaḥ Sadguru Śśiva ēva saḥ II 

Ślōkam 41. Bhasma Kīṭa viḍantaṁ hi dēhaṁ sthūlaṁ varānanē I 

                  tvaṅmūtra rudhirā2ntrā2sthi mala māṁsādi bhājanam II 

Ślōkam 42. Saṁsāra vṛkṣa mārūḍhāṁ patantō narakārṇavē I 

        sarvē yēnōddhṛtā lōkā stasmai Śrī Guravē namaḥ II 

Ślōkam 43. Guru rBrahmā GururViṣṇuḥ Gururdēvō Mahēśvaraḥ I 

          Guru rēva Paraṁbrahma tasmai Śrī Guravē namaḥ II 

Ślōkam 44. Akhaṇḍa maṇḍalā2 kāraṁ vyāptaṁ yēna carācaram I 

         tatpadaṁ darśitaṁ yēna tasmai Śrī Guravē namaḥ II 

Ślōkam 45. Dēhē jīvatva māpannaṁ caitanyaṁ niṣkalaṁ param I 

               tvaṁ padaṁ darśitaṁ yēna tasmai Śrī Guravē namaḥ II 

Ślōkam 46. Akhaṇḍaṁ Paramārthaṁ sa daikyaṁ ca tvaṁ tadō śśubham I 

  asinā darśitaṁ yēna tasmai Śrī Guravē namaḥ II 

Ślōkam 47. Sarva śruti śirōratna nīrājita padāmbujam I 

               vēdāntāmbuja sūryābhaṁ  Śrī Guruṁ śaraṇam vrajēt II 

Ślōkam 48. Caitanyaṁ Śāśvataṁ Śāntaṁ Māyā2tītaṁ Nirañjanam I 

       Nāda Bindu Kalā2tītaṁ tasmai Śrī Guravē namaḥ II 



Ślōkam 49. Sthāvaraṁ Jaṅgamaṁ cēti yatkiñci Jjagatī talē I 

              vyāptaṁ yasya cita sarvaṁ tasmai Śrī Guravē namaḥ II 

Ślōkam 50. Tvaṁ Pitā tvaṁ ca mē Mātā tvaṁ Bandhu stvaṁ ca Daivatam I 

            saṁsāra prīti bhaṅgāya tubhyaṁ Śrī Guravē namaḥ II 

Ślōkam 51. Yatsattayā jagatsattvaṁ yatprakāśēna bhāyutam I 

            nandanaṁ ca yadānandāt tasmai Śrī Guravē namaḥ II 

Ślōkam 52. Yēna cētayatā2pūrva cittaṁ cētayatē naraḥ I 

                 jāgra tsvapna suṣuptyādau tasmai Śrī Guravē namaḥ II 

Ślōkam 53. Yasya jñānā didaṁ viśva madṛśyaṁ bhēda bhēdataḥI 

         satsvarūpā2vaśēṣaṁ ca tasmai Śrī Guravē namaḥ II 

Ślōkam 54. Ya ēva kāryarūpēṇa kāraṇēnā2pi bhāti ca I 

          kārya kāraṇa nirmukta stasmai Śrī Guravē namaḥ II 

Ślōkam 55. Jñāna Śakti Svarūpāya Kāmitārtha Pradāyinē I 

           Bhukti Mukti pradātrē ca tasmai Śrī Guravē namaḥ II 

Ślōkam 56. Anēka janma saṁprāpta karmakōṭi vidāhinē I 

         jñānā2nala prabhāvēṇa tasmai Śrī Guravē namaḥ II 

Ślōkam 57. Na Gurō radhikaṁ tattvaṁ na Gurō radhikaṁ tapaḥ I 

              na Gurō radhikaṁ jñānaṁ  tasmai Śrī Guravē namaḥ II 

Ślōkam 58. Mannātha Śśrī Jagannāthō Madguru stri Jagadguruḥ I 

                Mamā2tmā sarva Bhūtātmā tasmai Śrī Guravē namaḥ II 

Ślōkam 59. Guru rādi ranādi śca Guruḥ Paramadaivatam I 

          Gurō ssamānaḥ kō2vāsti tasmai Śrī Guravē namaḥ II 



Ślōkam 60. Ēka ēva Parō bandhu rviṣamē samupasthitē I 

             nisspṛhaḥ Karuṇā sindhu stasmai Śrī Guravē namaḥ II 

Ślōkam 61. Guru madhyē sthitaṁ Viśvaṁ Viśvamadhyē sthitō GuruḥI 

        Viśva rūpō Virūpō2sau tasmai Śrī Guravē namaḥ II 

Ślōkam 62. Bhavāraṇya praviṣṭasya diṅmōha bhrānta cētasaḥ I 

            yēna sandarśitaḥ panthā stasmai Śrī Guravē namaḥ II 

Ślōkam 63. Tāpatrayā2gni taptānāṁ śrāntānāṁ prāṇinā mumē I 

     Guru rēva Parāgaṅgā tasmai Śrī Guravē namaḥ II 

Ślōkam 64.Hētavē sarva jagatāṁ saṁsārārṇava sētavē I 

             prabhavē sarva vidyānāṁ Śambhavē Guravē namaḥ II 

Ślōkam 65. Dhyānamūlaṁ Gurō rmūrtiḥ pūjāmūlaṁ Gurōḥ padam I 

                    mantra mūlaṁ Gurō rvākyaṁ mōkṣamūlaṁ Gurōḥ kṛpā II 

Ślōkam 66.Haraṇaṁ bhavarōgasya taraṇaṁ klēśa vāridhēḥ I 

        bharaṇaṁ sarvalōkasya śaraṇaṁ caraṇaṁ Gurōḥ II 

Ślōkam 67.Śivē ruṣṭē Guru strātā Gurau ruṣṭē na kaścana I 

        tasmāt Paraguruṁ labdhvā tamēva śarṇaṁ vrajēt II 

Ślōkam 68.Atrinētra Śśiva ssākṣāt dvibhuja ścā 2parō hariḥ I 

           yō2catu rvadanō Brahmā Śrī Guruḥ kathitaḥ Priyē ! II 

Ślōkam 69. Nityāya nirvikārāya niravadyāya yōginē I 

         niṣkalāya nirīhāya Śivāya Guravē namaḥ II 

Ślōkam 70.Śiṣya hṛtpadma Sūryāya Satyāya Jñānarūpiṇē I 

 Vēdānta vākya vēdyāya Śivāya Guravē namaḥ II 



Ślōkam 71. Upāyōpēya rūpāya sadupāya pradarśinē I 

          anirvācyāya vācyāya Śivāya Guravē namaḥ II 

Ślōkam 72. Kārya kāraṇa rūpāya rūpā rūpāya tē sadā I 

          apramēya svarūpāya Śivāya Guravē namaḥ II 

Ślōkam 73. Dṛgdṛśya draṣṭṛ rūpāya niṣpanna nijarūpiṇē I 

             apārāyā2dvitīyāya Śivāya Guravē namaḥ II 

Ślōkam 74. Guṇādhārāya guṇinē guṇavarjita rūpiṇē I 

 janminē  janma hīnāya Śivāya Guravē namaḥ II 

Ślōkam 75. Anādyā2yā khilā2dyāya māyinē gatamāyinē I 

         arūpāya svarūpāya Śivāya Guravē namaḥ II 

Ślōkam 76. Sarva mantra svarūpāya sarva tantra svarūpiṇē I 

         sarvagāya samastāya Śivāya Guravē namaḥ II 

Ślōkam 77. Manuṣya carmaṇā baddha ssākṣā tSaraśiva ssvayam I 

            Guru rityabhidhāṁ gṛhṇan gūḍhaḥ paryaṭati kṣitau II 

Ślōkam 78. Śiva vaddṛśyatē sākṣāt Śrī Guruḥ puṇya karmaṇām I 

       nara vaddṛśyatē saiva Śrī Guruḥ pāpa karmaṇām II 

Ślōkam 79. Śrīnātha caraṇadvandvaṁ yasyāṁ Diśi virājatē I 

              tasyai Diśē namaskuryāt bhaktyā prati dinaṁ Priyē! II 

Ślōkam 80. Tasyai Diśē satata mañjali rēṣa nityaṁ,  

          prakṣipyatē mukharitā2li yuta prasūnaiḥ I 

                                 jāgarti yatra Bhagavān Guru Cakravartī,  

                     ViśvaSthiti Pralaya nāṭaka nitya Sākṣī II 



Ślōkam 81. Urasā śirasā caiva manasā vacasā dṛśā I 

                              padbhyāṁ karābhyāṁ karṇābhyāṁ praṇāmō2ṣṭāṅga ucyatē II 

Ślōkam 82. Gurōḥ kṛpā prasādēna Brahma Viṣṇu Mahēśvarāḥ I 

    samarthā sta tprasādō hi kēvalaṁ Guru sēvayā II 

Ślōkam 83. Dēva Kinnara Gandharvāḥ Pitarō yakṣa Cāraṇāḥ I 

 Munayō naiva jānanti Guru śuśrūṣaṇē vidhim II 

Ślōkam 84. Madā2haṅkāra garvēṇa tapō vidyā balā2nvitāḥ I 

saṁsārakuharā2vartē patitā ghaṭa yantravat II 

Ślōkam 85. Dhyānaṁ śṛṇu Mahādēvi! ŚrīGurōḥ kathayāmi te I 

                 sarva saukhyakaraṁ tadvat bhukti mukti pradāyakam II 

          Ślōkam 86. Śrīmatparaṁbrahma Guruṁ smarāmi,  

                    śrīmatparaṁbrahma Guruṁ bhajāmi I 

         śrīmatparaṁbrahma Guruṁ vadāmi,  

         śrīmatparaṁbrahma Guruṁ namāmi II 

Ślōkam 87. Brahmānandaṁ parama sukhadaṁ kēvalaṁ Jñānamūrtiṁ, 

                     dvandvā2tītaṁ gaganasadṛśaṁ tattvamasyā2di lakṣyam I 

          ēkaṁ nityaṁ vimala macalaṁ sarvādī sākṣi bhūtaṁ, 

               bhāvā2tītaṁ triguṇa rahitaṁ Sadguruṁ taṁ namāmi II 

Ślōkam 88. Ānanda mānandakaraṁ prasannaṁ, 

         jñāna svarūpaṁ nija bōdha yuktam I 

         Yōgīndra mīḍyaṁ bhavarōga vaidyaṁ,  

         Śrīmadguruṁ nitya  mahaṁ namāmi II 



Ślōkam 89. Nityaṁ śuddhaṁ nirābhāsaṁ nirākāraṁ nirañjanam I 

                    Nityabōdha cidānandaṁ Guruṁ Brahma namāmyaham II 

Ślōkam 90. Hṛdambujē karṇika Madhya Saṁsthē,  

          Siṁhāsanē Saṁsthita Divyamūrtim I 

                     Dhyāyē dGuruṁ Candrakalā prakāśaṁ,  

                     Sacci tsu khā2bhīṣṭa varaṁ dadānam II 

Ślōkam 91. Śvētāmbaraṁ  Śvēta Vilēpa puṣpaṁ,  

         muktā vibhūṣaṁ muditaṁ trinētram I 

                     Vāmāṅka pīṭhasthita divyaśaktiṁ,  

                     mandasmitaṁ sāndra kṛpānidhānam II 

Ślōkam 92. Yasmin Sṛṣṭi Sthiti Dhvaṁsa Nigrahā2nugrahā tmakam I 

                    Kṛtyaṁ Pañcavidhaṁ śaśvat bhāsatē taṁ Guruṁ bhajēt II 

Ślōkam 93. Na Gurō radhikaṁ na Gurō radhikaṁ   

                     na Gurō radhikaṁ na Gurō radhikam I 

         Śiva Śāsanata Śśiva Śāsanata,  

         Śśiva Śāsanata Śśiva Śāsanataḥ II 

Ślōkam 94. Jñēyaṁ sarvaṁ vilāpyēta viśuddha jñāna yōgataḥ I 

         Jñatṛtva mapi cinmātrē nānyaḥ panthā dvitīyakaḥ II 

Ślōkam 95. Yāva ttiṣṭhati dēhō2sau tāva Ddēvi ! Guruṁ smarēt I 

   Gurulōpō na kartavyō niṣṭhitō2pyadvayē parē II 

Ślōkam 96. Huṅkārēṇa na vaktavyaṁ prājñai śśiṣyaiḥ kadācana I 

     Gurō ragrē na vaktavya masatyaṁ ca kadācana II 



 

Ślōkam 97. Guruṁ tvaṁ kṛtya huṅkṛtya Guruṁ nirjitya vādataḥ I 

        Araṇyē nirjalē ghōrē sambhavēt Brahmarākṣasaḥ II 

Ślōkam 98. Upabhuñjīta nō vastu Gurōḥ kiñcidapi svayam I 

                   Dattaṁ grāhyaṁ prasādanti prāyōhyēta nna Labhyatē II 

Ślōkam 99. PādukĀ2sana Śayyā2di Guruṇā ya dadhiṣṭhitam I 

                Namaskurvīta tatsarvaṁ pādābhyāṁ na spṛśēt kvacit II 

Ślōkam 100. Gacchataḥ pṛṣṭhatō gacchēt Gurupādau na laṅghayēt I 

                        Nōlbaṇaṁ dhārayē dvēṣaṁ nā2laṅkārāṁ stathō lbaṇān II 

Ślōkam 101. Guru nindā paraṁ dṛṣṭvā dhāvayē datha vārayēt I 

                 Sthānaṁ vā tatparityājyaṁ jihvācchēdō kṣamā yadi II 

Ślōkam 102. Apriyasya ca hāsyasya na2vakāśō Gurōḥ puraḥ I 

           Na niyōgaparaṁ brūyāt Gurō rajñāṁ vibhāvayēt II 

Ślōkam 103. Munibhyaḥ pannagēbhya śca surēbhya śśāpatō2pivā I 

      Kālamṛtyu bhayā dvā2pi Gurū rakṣati Pārvatī ! II 

Ślōkam 104. Nityaṁ Brahma nirākāraṁ yēna prāptaṁ sa vai Guruḥ I 

                  Sa śiṣyaṁ prāpayē tprāpyaṁ dīpō dīpāntaraṁ yathā II 

Ślōkam 105. Gurōḥ kṛpā prasādēna Brahmā2ha miti bhāvayēt I 

             Anēna mukti mārgēṇa hyātmajñānaṁ prakāśayēt II 

Ślōkam 106. Saṁpaśyē cchrī Guruṁ śāntaṁ paramātma svarūpiṇam I 

  sthāvarē Jaṅgamē caiva sarvatra jagatītalē II 

 



Ślōkam 107. Śrī Guruṁ saccidānandaṁ bhāvā2tītaṁ vibhāvya ca I 

                  ta nnidarśita mārgēṇa dhyāna magnō bhavē tsudhīḥ II 

Ślōkam 108. Parātparataraṁ dhyāyēt śuddha sphaṭika sannibham I 

                         Hṛdayā2kāśa madhyasthaṁ svā2ṅguṣṭha parimāṇakam II 

Ślōkam 109. Aṅguṣṭha mātraṁ puruṣaṁ dhyāyata cinmayaṁ hṛdi I 

        Tatra sphurati yō bhāva śśṛṇu ta tkathayāmi tē II 

Ślōkam 110. Virajaṁ paramā2kāśaṁ Dhruva mānanda mavyayam I 

            Agōcaraṁ tathā2gamyaṁ nāma rūpa vivarjitam I 

              Tadahaṁ Brahma kaivalya miti bōdhaḥ prajāyatē II 

Ślōkam 111. Yathā nija svabhāvēna kēyūra kaṭakāḍayaḥ I 

                    Suvarṇatvēna tiṣṭhanti tathā2haṁ Brahma śāśvatam II 

Ślōkam 112. Ēvaṁ dhyāyan Paraṁbrahma sthātavyaṁ yatra kutracit I 

              Kīṭō bṛṅga iva dhyānāt Brahmaiva Bhavati svayam II 

Ślōkam 113. Yadṛcchayā cōpapannaṁ hyalpaṁ bahula mēva vā I 

     Nīrāgēṇaiva bhuñjīta abhyāsa samayē mudā II 

Ślōkam 114. Ēka mēvā2dvitīyō2haṁ Guruvākyāt Suniścitam I 

                 Ēva mabhyasatō nityaṁ na sēvyaṁ vai vanāntaram II 

Ślōkam 115. Abhyāsā nnimiṣēṇaiva samādhi madhi gacchati I 

        Janmakōṭi kṛtaṁ pāpaṁ tatkṣaṇā Dēva naśyati II 

Ślōkam 116. Na tat sukhaṁ surēndrasya na sukhaṁ cakravartinām I 

    Yatsukaṁ vītarāgasya sadā santuṣṭa cētasaḥ II 

 



Ślōkam 117. Rasaṁ Brahma pibē dyaśca tṛptō yaḥ Paramātmani I 

                 Indraṁ ca manutē raṁkaṁ nṛpāṇāṁ tatra kā kathā II 

Ślōkam 118. Dēśaḥ pūtō Janāḥ pūtā stādṛśō yatra tiṣṭhati I 

          Ta tkaṭākṣō2tha saṁsargaḥ parasmai śrēyasē2pyalam II 

Ślōkam 119. Dēhī Brahma bhavē Dēvaṁ prasādāt dhyānatō Gurōḥ I 

             Narāṇāṁ ca phalaprāptau bhakti rēva hi kāraṇam II 

Ślōkam 120. Muktasya lakṣaṇam Dēvi tavā2grē kathitaṁ mayā I 

              Gurubhakti statha dhyānaṁ sakalaṁ tava kīrtitam II 

Śrī Śiva Gurugītā māhātmyam 

Ślōkam 121. Gurugītā2ti guhyēyaṁ mayā2sti kathitā śubhā I 

                     Śrī Guruṁ cinmayaṁ dhyāyan yāmahaṁ kalayē sadā II 

Ślōkam 122. Gurugītā mimāṁ Dēvi śuddhatattvaṁ mayōditam I 

                     Guruṁ māṁ dhyāyatī prēmṇāhṛdi nityaṁ vibhāvaya II 

Ślōkam 123. Iyaṁ cē dbhakti bhāvēna paṭhyatē śrūyatē2thavā I 

           Likhyatē dhīyatē puṁbhi rbhavēdbhava vināśinī II 

Ślōkam 124. Anantaphala māpnōti Guru gītā Japēna tu I 

                Anyā śca vividhā mantrāḥ kalāṁ nā2rhanti ṣōḍaśīm II 

Ślōkam 125. Sarvapāpa praśamanī sarvaśaṅkaṭa nāśinī I 

  Sarvasiddhikarī cēyaṁ Sarvalōka vaśaṅkarī II 

Ślōkam 126. Dussvapna nāśinī cēyaṁ Susvapna phaladāyinī I 

       Ripūṇāṁ stambhinī Gītā Vācaspatya pradāyinī II 

 



Ślōkam 127. Kāmināṁ kāmadhēnu śca Sarvamaṅgala kāriṇī I 

    Cintāmaṇi ścintitasya Ślōkē Ślōkē ca siddhidā II 

Ślōkam 128. Mōkṣakāmō japēnnityaṁ Mōkṣaśriya mavāpnuyāt I 

                    Putra kāmō labhēt Putrān Śrī Kāma ścāmitāṁ Śriyam II 

Ślōkam 129. Trivāra paṭhanā tsadyaḥ Kārāgārā dvimucyatē  I 

             Nityapāṭhāt bhavē cca strī Putriṇī subhagā ciram II 

Ślōkam 130. Akāmata strī vidhavā japē nmōkṣa mavāpnuyāt I 

             Avaidhavyaṁ sakāmā cē llabhatē cā2nya janmani II 

Ślōkam 131. Japē cChāktaśca Sauraśca Gaṇāpatyaśca Vaiṣṇavaḥ I 

            Śaivaśca siddhidā mētāṁ Sarvadēva svarūpiṇīm II 

Ślōkam 132. Tīrthē Bilvatarō rmūlē Vaṭamūlē Sarittaṭē I 

       Dēvālayē ca Gōṣṭhē ca Maṭhē Bṛndāvanē tathā I 

            Pavitrē Nirmalē Sthānē japa śśīghra phalapradaḥ II 

Ślōkam 133. Śāntyarthaṁ dhārayē cChuklaṁ vastraṁ Vaśyē2tha Raktimam  

        Abhicārē Nīlavarṇaṁ Pītavarṇaṁ Dhanāgamē II 

Ślōkam 134. Guru bhaktō bhavē cchīghraṁ Guru gītā japēna tu I 

                Dhanyā Mātā Pitā dhanyō dhanyā Vaṁśyā Janā api I 

               Dhanyā ca Vasudhā yatra Guru Bhaktaḥ prajāyatē II 

Ślōkam 135. Idaṁ rahasyaṁ nō vācyaṁ yasmai kasmaicana Priyē! I 

            Abhaktē Vañcakē Dhūrtē Pāṣaṇḍē Nāstikē tathā II 

  Manasā2pi na vaktavyā Gurugītā kadācana II 

 



Ślōkam 136. Atyanta pakva cittasya Śraddhā Bhakti yutasya ca I 

            Pravaktavyā Prayatnēna mamā2tmāprīyatē tadā II 

Ślōkam 137. Guravō bahava ssanti Śiṣya vittāpa Hārakāḥ I 

          Durla bha ssa Guru rlōkē Śiṣya santāpa Hārakaḥ II 

Ślōkam 138. Jñānahīnō Guruṁmanyō mithyāvādī viḍambakaḥ I 

     Svaviśrāntiṁ na jānāti paraśāntiṁ karōti kim II 

Ślōkam 139. Svayaṁ taritu makṣamaḥ parā nnistārayē tkatham I 

             Dūrē taṁ varjayē tprājñō dhīra mēva samāśrayēt II 

Ślōkam 140. Saccidānanda rūpāya vyāpinē paramātmanē I 

           Nama Śśrī Guru nāthāya Prakāśānanda mūrtayē II 

Ślōkam 141. Saccidānanda rūpāya Kṛṣṇāya Klēśahāriṇē I 

           Namō Vēdānta vēdhyāya Guravē Buddhi sākṣiṇē II 

Ślōkam 142: Yasya prasādā daha mēva Viṣṇu 

                        rma yyēva sarvaṁ parikalpitaṁ ca I 

                        Itthaṁ vijānāmi sadātma tattvaṁ, 

tasyāṅghri padmaṁ praṇatō2smi nityam II 

 

II  Iti Śrī Skānda Purāṇē, Uttara khaṇḍē, 

Umā Mahēśvara saṁvādē, 

Śrī Śiva Gurugīta samāptam II 


